Համայնք Ջերմուկ (2018թ. տարեկան)
1.Բնակավայրերի քանակը՝ 5:
2.Հրավիրված խորհրդակցությունների քանակը՝ 40:
3.Համայնքի բնակիչների ընդունելությունների քանակը՝ 211:
4.Բնակավայրերի այցելությունների քանակը՝ 7, որից 13-ը՝ գ.Կեչուտ, 15-ական գ. Գնդեվազ և գ.Հերհեր, 10-ը՝ գ.Կարմրաշեն բնակավայրերում:
5.Ավագանու նիստերի քանակը՝ թվով 10:
6.Ավագանու մշտական հանձնաժողովների քանակը՝ 6:
1) Գիտության, կրթության, մշակույթի և երիտասարդական հարցերի մշտական հանձնաժողով
2) Սոցիալական, առողջապահության, սպորտի և ֆիզիկական կուլտուրայի հարցերի մշտական հանձնաժողով  
3) Քաղաքաշինության, տրանսպորտի, կոմունալ տնտեսության, բնության և շրջակա միջավայրի պահպանության մշտական հանձնաժողով                                                                                                                                          4) Ֆինանսավարկային, բյուջետային և տնտեսական հարցերի մշտական հանձնաժողով                              5) Ենթակառուցվածքների գործունեության հարցերով մշտական հանձնաժողով                                                                                                                                        6) Համայնքի տնտեսական զարգացման և փոքր ու միջին բիզնեսի աջակցման մշտական հանձնաժողով:
7.Սոցիալական աշխատողի կողմից տնային այցելությունների քանակը` 272
1.Յուրաքանչյուր տնային այցելության նպատակն է ճշտել տվյալ պահին ընտանիքում փաստացի բնակվողների թիվը, արձանագրել բացականերին, գնահատել ընտանիքի կարիքները, բացահայտել խնդիրները, առաջարկել համապատասխան լուծումներ:
2.Կազմվում է արձանագրություն բնակարանային և սոցիալական պայմանների վերաբերյալ:
3.Ելնելով ընտանիքի սոցիալ-իրավական անապահով վիճակից մասնագետն առաջարկում է նշանակել ընտանեկան կամ սոցիալական նպաստ:
8.Նախադպրոցական և արտադպրոցական կրթության հաստատություններ կատարված այցեր՝
· Փետրվար. Ավագ դպրոցների աշակերտների համար՝ Եվրոպայի
Խորհուրդ՝ Ստրասբուրգ (Ֆրանսիա)՝ Եվրոպայի խորհրդի Տեղական և տարածքային իշխանությունների կոնգրեսի 34-րդ պլենար նստաշրջանին ներկա գտնվելու նպատակով  կազմակերպվելիք ուսուցողական և ճանաչողական այցին մասնակցելու համար լավագույն աշակերտ ընտրելու նպատակով համայնքի քաղաքային գրադարանում անցկացվել է հանդիպում հավանական թեկնածուների հետ. Ընտրվել են Ջերմուկի Կրթահամալիրի 2 աշակերտներ, ովքեր մարտի 26-29-ը համայնքի ղեկավարի հետ մեկնել են Ստրասբուրգ:
· Հունիս. Այց Ջերմուկի «Զատիկ» մանկապարտեզ՝ ներկա լինելու հունիսի 1-ին նվիրված տոնական միջոցառմանը:
· Սեպտեմբեր. Գիտելիքի օրվա առթիվ այցելություններ ուսումնական հաստատություններ:
· Հոկտեմբեր. Այց Ջերմուկ քաղաքի «Զատիկ» մանկապարտեզ. ՆՈՒՀ-ի  սաները իրենց  ելույթով՝ Ծաղկահանդեսով, մանկապարտեզը լցրել էին գունեղ ծաղիկներով, աշնանային երգ ու պարով:
· Նոյեմբեր. Ջերմուկ համայնքի ղեկավար Վարդան Հովհաննիսյանի ուղեկցությամբ մարզպետը շրջայց է կատարել Ջերմուկի «Զատիկ» մանկապարտեզ /ՆՈՒՀ/, սպորտդպրոց և համայնքային գրադարան՝ ծանոթանալով իրականացված ծրագրերին և աշխատանքներին:
9.Դպրոցական տարիքի երեխաների քանակը, որոնք դուրս են մնացել ուսումնական պրոցեսից՝ այդպիսիք չկան:
10.Հանրային միջոցառումներ՝
Հունվարի 6-ին՝ Սուրբ Ծննդյան Ճրագալույցի Պատարագ Ջերմուկի Սուրբ Գայանե եկեղեցում.
Հունվարի 14-ին՝ Ջերմուկի Սուրբ Գայանե եկեղեցում նորակոչիկների հերթական խմբի՝ դեպի Հայոց բանակ  ճանապարհ դնելու արարողություն:
[bookmark: _GoBack]Փետրվարի 17-18-ին՝ «Ձնեմարդուկ-2018» Ձնե արվեստի փառատոն, որը ձմեռային զբոսաշրջության զարգացման նախադրյալներից ու ջերմուկյան ձմռան խորհրդանիշերից մեկն է:   
Ապրիլի 14-ին՝ Ջերմուկի համայնքապետարանը, համայնքում գործող բոլոր կազմակերպությունները, մասնավոր ընկերությունները և բնակչությունը մասնակցեցին 2018 թվականի ապրիլի 14-ին «Մաքուր Հայաստան» ծրագրի շրջանակներում հայտարարված համապետական շաբաթօրյակին:
Ապրիլի 24-ին՝ Հայոց ցեղասպանության 103-րդ տարելիցին ընդառաջ երթ  ցեղասպանության անմեղ զոհերի հիշատակը հավերժացնող հուշարձան: 
Մայիսի 8-ին՝ Մայիսյան եռատոնին նվիրված հաղթական երթ դեպի զոհված ազատամարտիկների հիշատակը հավերժացնող հուշարձան:   
Մայիսի 28-ին՝  Հայաստանի Հանրապետության 100-րդ տարեդարձին նվիրված տոնական միջոցառում                    
Հունիսի 1-ին՝ Հունիսի 1-ին  նվիրված միջոցառում Ջերմուկ համայնքի «Զատիկ» մանկապարտեզում:Տոնական օրվա հետ կապված տրամադրվել են մանկական խաղալիքներ և նվերներ, իսկ  խոշորացված համայնքի կազմի մեջ մտնող  գյուղերի /Գնդևազ, Հերհեր, Կարմրաշեն/  երեխաներին՝  տոպրակ-նվերներ:    
Հունիսի 21-ին Հունիսի 21-ի՝ յոգայի միջազգային օրվա առիթով Հայաստանում Հնդկաստանի դեսպանատունը Ջերմուկի երիտասարդական կենտրոնի և Ջերմուկի համայնքապետարանի աջակցությամբ կազմակերպել է յոգայի բաց դաս:      
Ամառային զորակոչ՝ հուլիսի 6-ին,13-ին,  18-ին,28-ին: Ջերմուկի Ս. Գայանե եկեղեցում Աստծո օրհնությունը և ավանդույթի համաձայն օրհնված խաչերը ստանալուց հետո Հայկական Բանակի շարքերը համալրելու մեկնեցին նորակոչիկների խմբեր Ջերմուկից:
Հուլիսի 11-ին ամփոփվեց Ստեփան Ավագյանի անվան «Ջերմուկ-2018» պատանեկան XIII միջազգային բաց հուշամրցաշարը:
Հուլիսի 15-ին՝ «Color party»
Օգոստոսի 12-ին Հայ Առաքելական Եկեղեցին տոնեց 5 տաղավար տոներից մեկը՝ Սուրբ Մարիամ Աստվածածնի վերափոխման տոնը: Այդ օրը պատարագից հետո կատարվեց նաև խաղողօրհնեքի արարողությունը:
Սեպտեմբերի 8-ին՝ համապետական շաբաթօրյակ: Բոլոր պետական, և ո՛չ պետական կազմակերպությունները, շենքերի բնակիչները,   մասնակցեցին համապետական շաբաթօրյակին:
Սեպտեմբերի 15-ին՝ «Մաքուր մոլորակ» ծրագրի շրջանակներում մաքրվել և բարեկարգվել են Ջերմուկում գտնվող հուշարձանների հարակից տարածքները,  գյուղական բնակավայրերի մարդաշատ վայրերը /մշակվել է հարակից խոտածածկն ու ջրվել տնկիները/:
11.Սահմանափակ ֆիզիկական հնարավորություններ ունեցող ընտրողների ընտրական իրավունքի իրականացման մատչելիությունն ապահովելու համար տեղամասային կենտրոններում ձեռնարկված միջոցներ՝ այդպիսիք չկան:
12.Աղբահանության և սանիտարական մաքրման աշխատանքների իրականացում՝
Համայնքում ապահովվում է աղբահանության լիակատար իրականացում ավագանու կողմից հաստատված հայեցակարգով և սահմանած դրույքաչափերով:
13.Համայնքի վարչական տարածքում բիզնես գործունեություն իրականացնող գործարարների և ձեռնարկատերերի հետ հանդիպումներ՝ 12.
1. Շվեյցարիայի զարգացման և համագործակցության գործակալության «Հայաստանի տեղական ինքնակառավարման համակարգի բարելավում» ծրագրի գնահատման առաքելութան շրջանակներում Ջերմուկի համայնքապետարանում անցկացվել է  հանդիպում-քննարկում հետևյալ թեմաներով՝ՀՀ վարչատարածքային բարեփոխումների արդյունքները Ջերմուկ խոշորացված  համայնքի տվյալներով, նոր կամ բարելավված ենթակառուցվածքներ, հանրային ծառայությունների նոր մոդելներ /աղբահանություն, տրանսպորտ, մշակույթ, կրթություն և այլն/, ենթակառուցվածքների օպտիմալ տեղաբաշխում, ծառայությունների հասանելիություն և մատչելիություն:
2. Շվեյցարիայի զարգացման և համագործակցության գործակալություն "Հայաստանի տեղական ինքնակառավարման համակարգի բարելավում" ծրագրի շրջանակներում հանդիպում Ջերմուկի համայնքապետարանում. հանդիպման ընթացքում ներկայացվել են քաղաքացիների սպասարկման գրասենյակը և Համայնքային կառավարման տեղեկատվական համակարգը, ՄԱԿ-ի զարգացման "Կայանք և տեղական ինքնակառավարումը" ծրագիրը և ՇՀԶԳ ֆինանսավորմամբ Հայաստանի տարածքային զարգացման հիմնադրամի կողմից իրականացվող ծրագիրը /որը վերաբերվում էր աղբահանության ոլորտին/:
3. Հանդիպում ՀՀ-ում Գերմանիայի Դաշնային Հանրապետության փոխդեսպան Կլաուս Վենդելբերգերի,   ՀՀ տարածքային կառավարման և զարգացման նախարարության ներկայացուցիչների և Գերմանիայի միջազգային համագործակցության ընկերության հայաստանյան գրասենյակի տնօրեն Աննե Քեմփայի հետ, որի ընթացքում համայնքների խոշորացման ծրագրի համատեքստում քննարկվել են վարչատարածքային բարեփոխումների արդյունքները Ջերմուկ խոշորացված համայնքի տվյալներով, համայնքի արդի հիմնախնդիրները, ծրագրերն ու փոփոխությունները: Հանդիպմանը հաջորդել էհամայնքապետարանի քաղաքացիների սպասարկման գրասենյակի կողմից իրականացվող ծառայությունների ներկայացումը՝ ըստ ոլորտների /նաև ՏՀԶՎԿ-ի կողմից մշակված ծրագրի շնորհիվ ծառայությունների մատուցման որակի բարելավման և դյուրացման գործընթացը/:                                                                               
4.  Խորհրդակցություն Ջերմուկում իրականացվող բարեկարգման աշխատանքների ընթացքը գնահատելու վերաբերյալ:Քաղաքի պատասխանատուների, ինչպես նաև՝ շինարարների և նախագծողների մասնակցությամբ  խորհրդակցության ընթացքում  քննարկվել է քաղաքի բարեկարգման ծրագրերը՝ ընդհանուր աշխատանքների որակի և ընթացքի վերաբերյալ հարցերը:
5. Խորհրդակցություն Ջերմուկի համայնքապետարանում՝ քաղաքում  իրականացվող բարեկարգման աշխատանքների ընթացքը գնահատելու վերաբերյալ:Ոլորտի  պատասխանատուների, ինչպես նաև՝ շինարարների և նախագծողների մասնակցությամբ  խորհրդակցության ընթացքում  քննարկվեցին քաղաքի բարեկարգման ծրագրերը՝ ընդհանուր աշխատանքների որակի և ընթացքի վերաբերյալ հարցերը:
6. ՀՀ Տարածքային կառավարման և զարգացման նախարար Սուրեն Պապիկյանի այցը Ջերմուկ քաղաք՝ գնահատելու քաղաքում սկսված շինարարական աշխատանքների արդյունավետության և հետագա ծրագրերի նպատակահարմարության հարցը։
7. Խորհրդակցություն Ջերմուկի համայնքապետարանում՝ քաղաքում  իրականացվող բարեկարգման աշխատանքների ընթացքը գնահատելու վերաբերյալ: Ոլորտի պատասխանատուների, ինչպես նաև՝ շինարարների և նախագծողների մասնակցությամբ  խորհրդակցության ընթացքում  քննարկվեցին քաղաքի բարեկարգման ծրագրերը՝ ընդհանուր աշխատանքների որակի և ընթացքի վերաբերյալ հարցերը:                                                                                                  
8. Համայնքի ղեկավարը ընդունել է Արխանգելսկի մարզի տուրիզմի ոլորտի ներկայացուցիչներին` /պրոֆսայուզների տնօրեններ ու մասնագետներ/  տուրիզմի ոլորտի զարգացման ծրագրերի իրականացման համար: Ճանաչողական այցի շրջանակներում  նրանք ծանոթացան Ջերմուկում գործող առողջարաններին, առաջարկվող ծառայություններին և գներին, նաև քաղաքի  տեսարժան վայրերին ու պատմությանը:
9. Տարածքային կառավարման և զարգացման նախարար Սուրեն Պապիկյանը այցելել է  Ջերմուկ քաղաք՝ գնահատելու քաղաքում ընթացող շինարարական աշխատանքների արդյունավետության և հետագա ծրագրերի նպատակահարմարության հարցը։ 
10. Աշխատանքային այցով Ջերմուկում է եղել նաև Վայոց ձորի մարզպետ Տրդատ Սարգսյանը:  Այցի շրջանակներում համայնքի ղեկավար Վ. Հավհաննիսյանի ուղեկցությամբ մարզպետը շրջայց է կատարել քաղաքում՝ ծանոթանալով արդեն իրականացված ծրագրերին և այս պահին  իրականացվող շինարարական աշխատանքներին:                                                                                                                                                                       
11. USAID-ի կողմից ՀՀ-ում իրականացվող՝ <<Հասանելի համայնքային սոցիալական ծառայություններ>> ծրագրի շրջանակներում Ջերմուկի համայնքապետարանում անցկացվել է խորհրդատվական-ծնողավարական սեմինար, որին հրավիրված էին Ջերմուկ քաղաքի դպրոցների տնօրենները, <<Զատիկ>> մանկապարտեզի տնօրենն ու մեթոդիստը /նաև նշված կառույցներից համապատասխան մասնագետներ և հոգեբաններ/, Ջերմուկի սոցիալական աջակցության տարածքային բաժնի կողմից հաշվառված խոցելի խմբի ընտանիքներիներկայացուցիչներ:   
12. Կարմիր խաչի հայաստանյան գրասենյակի և Ջերմուկի համայնքապետարանի համագործակցության շրջանակներում իրականացվել են սոցիալապես անապահով /կամ հաշմանդամություն ունեցող/ընտանիքներին առնչվող մի շարք ծրագրեր:

14.Համայնքի կառավարման տեղեկատվական համակարգի (ՀԿՏՀ կամ համարժեք) լիարժեք և արդյունավետ շահագործման աշխատանքներ՝
Ամբողջ տեղեկատվությունը տեղադրվում է`
jermuk.am, 
jermukcity.am կայքերում
facebook-սոցիալական ցանցի՝ «Jermuk city Ջերմուկի համայնքապետարան» էջում:

15.Ավագանու հրապարակային նիստերի առցանց հեռարձակում՝
Առցանց հեռարձակում չի եղել:
